       5-ші Лабораторлық жұмыс   –Тақырыбы: «Газоволюметрлік әдіспен топырақтың карбонаттарының құрамындағы СО2 мөлшерін анықтау (2 сағат).

Сабақтың мақсаты: Топырақтың құрамындағы карбонаттар мөлшерін анықтау әдістерін игеру.
Топырақтағы карбонаттар көмір қышқылының кальций, магний тұздары. Карбонаттардың топырақта барын немесе жоғын 10  пайызды тұз қышқылымен біледі.  Анықтау тәсілі тұз қышқылының топыраққа әсер еткенінде көмір қышқыл газының бөлініп шыққанына негізделген.  Кальциметрді қолданып анықтайды.

Тапсырмалар: Кальциметрді жұмыска қосу, реактивтерді (НС1, дистірленген су) дайындау. Топырақ үлгісін анализге дайындап сапалық анализ жүргізу. Топырақ үлгісін өлшеу, кальциметрге салып тұз қышқылын қүйып ыдыстың тыгынын жауы. Топырақты қышқылмен араластырып, бөлініп шыққан СО2 көлемін анықтап кестеден оның массасын тауып формулаға салып есептеп шығару.     

Жұмыс барысы.

Ең алдымен тексерілетін топырақ үлгісіне НСl-дан сапалық зерттеу жүргізіледі. Ол үшін шыны пластинкаға 2-3 грамм зерттелетін топырақ үлгісін салып, 10% НС1 ертіндсін тамшылатып құяды. Қайнауына қарай 0,5-тен 8 г дейін аналитикалық таразымен топырақ өлшеп алады. Өлшеп алынған топырақ кальциметр түтікшесіне салынады.  Содан кеін  пробиркаға абайлап пипеткамен 10% НС1 ертіндісін құяды. Түтікшені ыдысқа (склянка) жалғастырады. Склянканың аузын тығынмен жапқан кезді   кальциметрдің бюреткасындағы сүйықтық нольде тұруы қажет. Содан кейін ауамен қатынасатын екінші клапанды тығыздап жабады да СО2 газын анықтауға кіріседі. Склянканы еңкейтіп пробиркадағы қышқылды түбіндегі топыраққа қүяды.  Топырақ НС1-мен араласқанда карбонаттар бұзылады да бөлініп шыққан көміртегінің қос тотығы (СО2) прибордағы қысымды көтеріп бюреткадағы сүйықтықты төмен ығыстырады. Реакциялық склянканы аузынан үстап ақырындап бюреткада сүйықтықтың ығыстырылуы тоқтағанша араластыру керек. Склянканы түтікшенің кең жерінен қолмен ұстауға болмайды, себебі  түтікшенің ішіндегі газды қолмен жылытудың нәтижесінде прибор дұрыс көрсептейді.

Топырақтың карбонаттары ыдырап болған соң (түтікшенің ішінде қайнау тоқтайды) және кальциметрдің бюреткасында сұйықтықтың қозғалысы тоқтаған соң қозғалғыш түтікшенің кранын ашып, оны төмен жылжытып түтікше мен бюреткадағы судың деңгейін бір қалыпқа келтіріп орнатады. Содан кейін бюретканың сызықтары бойынша бөлініп шыққан СО2 газының көлемін табады. Стандартты кесте бойынша барометрлік қысым мен температураға ылайықты 1 мл СО2-нің салмағын табады (мг).

Есептеу мына формула арқылы жүреді:

СО2% = А* В* 100 

             1000* Д 
А  - бөлініп шыққан СО2-нің көлемі, мл;

В  - 1 мл СО2-нің массасы, мг;

Д  - өлшеп алынған топырақ массасы, г;

100  - %-пен есептеу коэффициенті;

1000  - мл-ді граммға айналдыру коэффициенті.

Керекті құралдар:

1. Кальциметр;

2. 10% НС1 ертідісі;
3. шыны пластинка;
4. барометр;
5. пикнометр;
6. термометр.
